
„n Aantal Rietvalleiers, 16 van ons lede, was bevoorreg 
om die Kongres in die mooie Hartenbos by te woon. 
Sommige lede het op eie stoom daar aangekom terwyl
ander deel was van SAWA toere en of eie toere.  
Hulle was Chris en Ansie Delport, Ben en Alta van 
Eeden, Henry en Roekie Hill, Tinus en Tersia Fourie, 
Neels en Rina de Klerk, Wim en Margriet vd Berg, Ann 
Steward, Diana Fourie, Tjaart en Marietjie Klaasen.

1



Die Vrydagaand strandete was, soos die naam „De Vette
Mossel Strand Seekos Restaurant‟ aandui, vars seekos op 
die strand.  Dit was koud en winderig maar daar is gesmul
aan die kosdisse.  

Saterdagoggend het die kongres afgeskop op die 
tradisionele ge-ordende wyse, maar eers was daar hulde
gebring aan Fanie Jordaan (Nasionale Penningmeester) 
wat oorlede is.  In sy voorsittersverslag het Jurie Dreyer 
die volgende sake aangeraak:  

Ledetal en uitbreiding:  Hoë brandstofprys, tolgelde, 
koste vir die onderhoud van voertuie en woonwaens en 
stygende koste by oorde is faktore wat bydra dat

SAWA se ledetal onder druk is maar die mening is dat al 
sou al bogemelde faktore buite rekening gelaat word 
sekere streke nog steeds „n probleem met ledewerwing
sal ondervind as gevolg van onbetrokkenheid. Op 30 
Junie 2011 was die ledetal 1678 en op 30 Junie 2012 was 
dit 1556 - dus „n daling van 7,27%. 

SAWA se finansies is kerngesond. Dit kon hoofsaaklik
toegeskryf word aan die uiters geslaagde Presidente
saamtrek te Klipdraai. „n Bydraende faktor is ook die TV 
lootjies en die reuse inset van SAWA se skakelbeampte.

SAWA se webwerf het spesiale vermelding gekry as iets
om op trots te wees en groot dank en waardering is 
teenoor Diana Fourie uitgespreek.  „n Beroep is op lede
gedoen om die SAWA webwerf hulle tuisblad te maak.    

Versoek is gerig om gereeld bydraes en fotos in te stuur. 
Die nasionale nuusbrief Sawanant word met groot ywer
bedryf en word soms uit bykans geen bydraes opgetower
tot „n volwaardige nuuswaardige tydskrif. Klem is 
daarop gelê dat streeknuusbriewe „n belangrike rol speel
in elke streek om lede in te lig oor die gebeure van die 
streek.

Die Nasionale saamtrek in September 2013 gaan by 
Koppisol plaasvind. 

Ledegeld word vanaf 1 Desember 2012 van R260 verhoog
met R30.  Die afslag van R10 vir debietorders en R10 vir
senior burgers asook aansluitingsfooi van R150 vir nuwe
lede bly in plek.  Bedankings is hierna gedoen en die 
groot kuier is voortgesit. 3



Die Saterdagaand dinee
was eenvoudig maar tog 
stylvol aangebied met 
seeverwante dekorasies
en „n uitstaande
skaapbraai-ete en 
nagereg.

Diana Fourie, Ann 
Steward en  Tersia 
Fourie kuier lekker

saam

Links:  Tinus
Fourie, Oom Neels 
en Tannie Rina de 

Klerk

Regs:  Ben van 
Eeden en Roekie Hill 

by „n pragtige
gedekte dineetafel

Hierdie jaar het SAWA 3 pryse uitgeloot deur
middel van kaartjies wat tydens ons kampe te koop
was. Ons eie Jak Wagenaar was die gelukkige wenner
van die 3de prys („n MP4 speler) – baie geluk Jak!

Om die Kongres mee af te sluit, is daar Sondag na
die Erediens met Spur onderhandel en het ongeveer
60 mense die “R19.95 Special Breakfast” gaan eet, 
terwyl hul die mooiste uitsig oor Hartenbos se 
strand gehad het.

„n Woord van dank van Tjaart aan ieder en elk wat
bygedra het tot die Kongres asook die Rietvalleiers
wat dit kon bywoon.

